
Tøfler a’la ohelene 

 
 
Har du lyst å lage dine eigne ohelene-tøfler? 
 
Då trenger du fyrst litt skinnrestar av møbelhud el.l. Dette kan du kjøpe frå ulike 
hobbybutikkar/-kjeder (t.d. Panduro, Sløyd Detaljer og SGS) eller hos Skinnlåven. Skinn frå 
plagg eller vesker frå t.d. bruktbutikkar kan også vere brukbart. Tunnt er mjukt, men tunnt vil 
òg lettare bli slite ut. Tjukt skinn kan vere ein prøvelse for symaskina. Du må sjølv finne ut 
kva di symaskin taklar av tjukkelse på det du skal sy gjennom. Eg anbefaler elles at du 
brukar ein glidefot (teflon) til symaskina og spesielle skinnåler. Eg brukar både polyester og 
bomullstråd. Du kan også bruke ein vanlig pressarfot og legge rivevlies el.l. imellom. Eg 
brukar rettsaum og stinglengde 3,2mm. 
 
Eg brukar 1 cm breid strikk rundt tøflene fordi eg ser at det ikkje lagar skrukker rundt ankelen 
og gjer den god  å ha på. Du trenger ca. 40 cm strikk  til ein barnetøffel, dvs. du treng litt 
mindre men å ha litt ekstra gjer det litt lettare å jobbe med. 
 
Tøflene kan også lagast i andre materialer. Du er velkommen til å endre og trikse med både 
materialer og mønster så mykje du vil og lage tøfler til heile familien din og alle dine venner, 
men ikkje bruk min framgangsmåte som grunnlag for salg av tøfler og selg heller ikkje 
framgangsmåten/mønsteret. Dersom nokon lurer på kor du har fått det frå er det fint om du 
sender dei til http://ohelene.net/blog der dei sjølv kan finne seg ein kopi og også kjøpe 
mønsteret mitt. 
 
Så set vi i gang! Klipp ut to solar, to overdeler og to hælkapper. Mine tøfler har lik høgre- og 
venstresko, noko som er ein fordel for ungane som ”alltid”  ser ut til å klare å bytte om høgre 
og venstre sko. Det er også lettare å lage to like sko enn to ulike. 
 
I tillegg til dei tre delene nevnt treng du ei list som skal skjule strikken rundt hælen: Du treng 
òg ei list eller anna pynt som skal skjule strikken som går gjennom overdelen. Pynten på 
overdelen er der du verkeleg kan boltre deg kunstnerisk. Her har eg valgt ein enkel blomst. 

 
 
 
 
 



Klipp eller trykk hol i overdelen der strikken skal gå gjennom. Eg brukar tang til dette – men 
det går òg fint an å klippe to hakk der strikken skal gå gjennom. 
 

 
 
Sy fast hællista på hælkappa. Eg brukar ei list som er 1 cm breidare enn strikken, i dette 
tilfellet 2 cm. OBS berre ein kant først. Klipp lista til i samme lengde som hælkappa. Eg 
brukar å ha denne ca. 0.75-1cm nede på hælkappa fordi det igjen hindrar hælkappa i å 
snurpe seg sammen. Om du legger denne kant i kant er det kanskje lettare å få fint, men 
tenk då på om du må ta av litt av høgda på hælkappa. Legg inn strikken under hællista. Sy 
fast andre kanten mens du passar på med fingrane at du ikkje syr i strikken.  
 

 
 
Så er det overdelen sin tur. Dekorer som du ynskjer men pass på å ikkje sy i kanalen som 
skal vere mellom dei to hola. Der skal du kunne dra gjennom strikk om litt.  
 
Montering. 
Overdelen og sålen blir sydd saman rett mot rett fyrst. Pass den til slik at den går like langt 
fram på begge sider. Finn midten på sålen framme og midten på overdelen og gå ut frå 
desse. Bruk gjerne binders, klyper eller teip for å halde på plass dersom du syns dette er 
vanskelig å gjere berre med hendene. Skinn er ikkje så takknemlig når det gjeld å sprette 
opp så du må få det til første gangen (eller til naud andre gangen).  
 

 
 
Hælkappa skal syast på med litt overlapping over overdelen. Det er her det kan bli hardt for 
symaskina. Sveiv om nødvendig fram sting for sting og ta det med ro – ikkje dra i skinnet – 
spesielt ikkje viss du brukar mjukt skinn eller pels. Pass på at du ikkje syr fast enden på 
strikken når du gjer denne siste operasjonen. 
 



Tøffelen er ferdig sydd på maskin; no gjenstår berre å feste strikken og det må gjerast før 
vrenging. Dra den eine enden av strikken gjennom dei to hola på overdelen. Eg likar å gjere 
dette med sikkerhetsnåler festa på begge endar fordi det då er lettare å hindre at strikken blir 
dratt inn i hællista. Du kan også bruke eit pinsett el.l. Pass til omkretsen rundt ankelen i 
forhold til barnet som skal ha tøffelen på. Har barnet høg vrist eller er god og lubben 
strammar du mindre enn om det er ein slank fot som skal nedi. Sy saman med nokre sting 
for hand og klipp av overflødige strikk. Roter strikken slik at skøyten vert skjult inne mellom 
hola i overdelen.  
 

 
 
Vreng skoen og gjenta prosessen for sko nummer to. Studer stolt det ferdige tøffelparet og 
prøv å ikkje vekke barnet ditt sjølv om du har lyst til å prøve skoen på med ein einaste gang. 
 

 
 

Lukke til! Ta gjerne kontakt på ohelene@ohelene.net dersom du har spørsmål.  
Du kan også få kjøpe mønsteret mitt på http://ohelene.net/blog. 

 


